
घाटे वाली कंपनियों में एलआईसी द्वारा निवेश
81.
श्रीमती छाया वर्माः

श्री विशम्भर प्रसाद निषादः 

चौधरी सुखराम सिंह यादवः

क्‍या वित्त मंत्री यह बताने की कृपा करेंगे किः
(क) 
भारतीय जीवन बीमा निगम (एलआईसी) द्वारा घाटे वाली कंपनियों में कितनी राशि लगाई 
गई है, तथा दीर्घावधि में एलआईसी को इससे कितना लाभ मिलेगा;

(ख) 
क्या एलआईसी ने शेयर बाजार की जिन कंपनियों में निवेश किया है उनमें से 45 से अधिक
कंपनियां सालों से घाटे में चल रही हैं; और
(ग) 
एलआईसी द्वारा शेयर बाजार में लगाई गई ऐसी कंपनियों में लगाई गई धन राशि का ब्यौरा 
क्या है जो घाटे में चल रही हैं और वह मूल राशि कितनी है तथा यदि वह शेयर अब एक अमुक
तिथि को बेचा जाए तो उसमें कितना घाटा होगा? 
उत्तर
वित्त मंत्रालय में राज्‍य मंत्री (श्री शिव प्रताप शुक्‍ल)
(क) से (ग): भारतीय जीवन बीमा निगम (एलआईसी) द्वारा निवेश मुख्‍यतया बीमा अधिनियम 1938 के उपबंधों, आईआरडीएआई द्वारा समय-समय पर जारी आईआरडीएआई निवेश विनियमों और दिशानिर्देशों के अनुसार किए जाते हैं। एलआईसी पॉलिसीधारकों के लिए युक्तिसंगत प्रतिफल सृजित करने हेतु वाणिज्यिक रूप से अर्थक्षम एवं अच्‍छे निष्‍पादन वाली कंपनियों में निवेश करता है। एलआईसी निष्‍पादन के मुकाबले जोखिम संतुलन करके अधिकतम प्रतिफल सृजित करने के लिए विभिन्‍न क्षेत्रों में अपना अलग-अलग निवेश करता है। तथापि, विभिन्‍न कारकों के कारण, यह नितान्‍त संभव है कि अल्‍प एवं मध्‍यम अवधि में कंपनियों की कमाई में विभिन्‍नता दिखाई पड़ सकती है। एलआईसी का निवेश उद्देश्‍य  दीर्घावधिक दृष्टिकोण पर आधारित है। किसी भी कंपनी में निवेश करते समय उद्योग आउटलुक, कंपनियों का निष्‍पादन जैसे कि उसकी कमाई, लाभांश भुगतान, वर्तमान बाजार मूल्‍य, अनुसंधान रिपोर्टों इत्‍यादि जैसे विभिन्‍न पैरामीटरों पर विचार किया जाता है। 
इसके अलावा, एलआईसी के अनुसार, वर्ष 2017-18 के लिए उसका इक्विटी पोर्टफोलियो बही-मूल्‍य के आधार पर इस वर्ष के लिए दर्ज किए गए 25,400 करोड़ रुपए से अधिक के लाभ के साथ 4,00,000 करोड़ रुपए से अधिक है जो उसके इक्विटी पोर्टफोलियो की क्षमता को दर्शाता है।  
*****

